2014KO UZTAILAREN 14AN UDALBATZARRAK EGINDAKO OHIZKO BILKURAREN AKTA.

Alkatetzako Bilkura Aretoan, idazpuruko eguneko gaueko zortziak direnean, Alkateak deituta eta lehen deialdian, Udalbatzarra elkartzen da, jarraian adierazten gai zerrendarekin ohizko bilkura egiteko:

1.- AURREKO BILKUREN AKTEN ONARPENA (2014KO APIRILAREN 14KO, APIRILAREN 28KO, EKAINAREN 2KO ETA EKAINAREN 18KO BILKUREN AKTAK).

2.- XABIER AZURMENDI 4. BEKAREN DEIALDIA ONARTZEA.

3.- SAN BARTOLOME JAIEN EGITARAUA ONARTZEA.

4.- ALKATETZAREN ERABAKIAK.

5.- GALDE ERANTZUNAK.

ETORRITAKO UDALBATZARKIDEAK:

ALKATE-LEHENDAKARIA

Edurne Albizu Ormazabal And. (Zegama Lantzen).

ZINEGOTZIAK

Francisco Gomez Anton Jn. (Zegama Lantzen).
Aquilino Perez Cires Jn. (Zegama Lantzen).
Joseba Izagirre Arozena Jn. (Zegama Lantzen).
Joseba Berasategi Telleria Jn. (Bildu). 

Urko Gomez Ropon Jn. (Bildu). 
EZ ETORRITAKO UDALBATZARKIDEAK:
Mª Pilar Elorza Intxausti And. (Zegama Lantzen). Ez etortzearen arrazoia ematen da.
Xabier Arakama Ruiz de Egino Jn. (Bildu). 

Idazkaria, Igor Alustiza San Vicente. 
Bilkurari hasiera eman baino lehen, Alkateak, gai zerrendan agertzen ez diren honako gai hauek eztabaidatzea proposatzen du:

- Sasieta Mankomunitatea. Zabor bilketari buruzko erabakia.
Proposamenaren izaerak ikusi eta hau eztabaidatu ondoren, Udalbatzarrak aho batez erabakitzen du gaiak bilkura honetan eztabaidatzea.

1.- AURREKO BILKUREN AKTEN ONARPENA (2014KO APIRILAREN 14KO, APIRILAREN 28KO, EKAINAREN 2KO ETA EKAINAREN 18KO BILKUREN AKTAK).

Alkateak, 2014ko apirilaren 14ko, apirilaren 28ko, ekainaren 2ko eta ekainaren 18ko  bilkuren aktetan jasotakoari buruz nolabaiteko oharpenik adierazi nahi duten galdetzen die batzar-kideei.

Ez da oharpenik adierazten, eta beraz, aho batez onartutzat gelditzen dira adierazitako aktak.
2.- XABIER AZURMENDI 4. BEKAREN DEIALDIA ONARTZEA.

Alkateak, “XABIER AZURMENDI BEKA” deialdiaren azalpena egiten die bilkurakideei. Zentzu horretan, ekitaldi honetan bekaren deialdi berri bat egitea proposatzen da, bekaren xedea “SAN ADRIANGO KOBAZULOAN ETA LIZARRATEREN INGURUAN KOKATZEN DEN ONDARE HISTORIKO-ARKEOLOGIKOAREN IKERKETA” dela azalduz.
Zentzu horretan, gaur egun Aranzadi Zientzia Elkarteak burutzen ari den lanari jarraipena emateko, bekaren xedea hau izatea proposatzen da.
Deialdiaren xedea eta helburuaz eztabaidatu ondoren, eta burutzen eta burutuko diren lanen ondorio eta emaitzak Zegaman izango dituzten eraginei buruz hitz egin ondoren, bekaren deialdia bideratzea adosten da. 
Nolanahi ere, eta kontuan izanik 2014ko Udal Aurrekontuan, beka deialdia bideratzeko dagokion kreditua jaso gabe dagoela, deialdiaren onarpena dagokion diru-konsignatzea gauzatzen denean bideratzea adosten da.
3.- SAN BARTOLOME JAIEN EGITARAUA ONARTZEA.

Alkateak, San Bartolome jai egitarauaren berri ematen du. 

Zentzu honetan, Otzaurteko eremuan “plater-tiraketa” proba bat burutzea ontzat irizten da, hau egitarauan txertatuz, beti ere hau burutzeko beharrezkoak diren baimenak lortuz gero.
Era berean, herri kirolak egitarauan zein ordu eta egunetan jasotzeari buruz hitz egiten da.

Egitaraua ikusirik, bilkurakideak, aho batez,  hau onartzea erabakitzen dute.

4.- ALKATETZAREN ERABAKIAK.

Idazkariak, Alkateak azkeneko ohizko bilkuratik hartutako erabakien berri ematen du:

- 2014ko ekainaren 5eko erabakia, udeleku irekietan dinamizatzaileak izango diren hautagaien zerrenda onartuz.
- 2014ko ekainaren 10eko erabakia, Gipuzkoako Foru Aldundiari Idazkari-Kontuhartzaile lanpostua betetzeko deialdi hutsik geratu dela jakinaraziz.

- 2014ko ekainaren 16ko erabakia, Ostatua eta Kasinoko alokairu kontratuen fakturak onartuz.

- 2014ko ekainaren 23ko erabakia, 2014ko abenduko aparteko ordainsaria aurreratzeko prozedura onartuz.

- 2014ko ekainaren 28ko erabakia, abenduko aparteko ordainsaria aurreratzeko prozeduraren barnean eskaerak onartuz
5.- GALDE ERANTZUNAK.

· Alkateak, Goiekiren bidez peoi langile bat kontratatzeko eman diren izapideen berri ematen du. Zentzu horretan, kontratazioa gauzatzeko eskatzen ziren baldintzak kontuan izanik, eta horietako bat sarreren garantia errenta ez jasotzea zelarik, Zegaman baldintza horiek betetzen zituen inor ez zegoela adierazten da. Ondorioz, Goiekin aurkeztutako aukerak ikusirik, langile bezala, Ataungoa den Edurne Goikoetxea Munduate kontratatzea iritzi da, 5 hilabetez eta 12.633,12 euroko gastu aurreikuspenarekin. Lanbideren laguntza 12.500,00 eurokoa izango litzateke.
· Joseba Berasategi Telleria zinegotziak, Markinatik etorriko den udaleku taldeak helarazitako mezuaren eta eskakizunen berri ematzen du. Zentzu horretan ere azken egunean herri afari bat antolatu nahi dutela adierazten da, gimnasioan lo egiteko baimena ere eskatuz. Udalbatzarrak, horiek ikusirik, ondo irizten ditu proposamenak.

SASIETA MANKOMUNITATEA. ZABOR BILKETARI BURUZKO ERABAKIA.
Alkateak, zabor bilketa bideratzeko Sasieta Mankomunitatetik aurkeztutako aukerak aztertu eta Udalean horien eztabaida eman dela adierazten du.

Zentzu horretan, udalerrian zabor bilketa bideratzeko honako neurriak onartzea proposatzen da: Errefuxaren edukinontzia “txip” bidez bideratu eta astean behin ireki soilik.

Proposamena ikusirik, Udalbatzarrak, aho batez, honako hau erabakitzen du:

Lehena.- Adierazitako proposamenak onartzea.

Bigarrena.- Erabaki hau Sasieta Mankomunitateari jakinaraztea.
Aztertzeko gai gehiago ez dagoenez, hasieran aipatutako eguneko gaueko zortziak eta berrogei minutu direnean Alkateak bilkurari amaiera ematen dio, esandakoa jasoarazteko, nik egiaztaturiko eta Alkateak sinaturiko akta hau egiten dudalarik.
	Eginbidea.

Aurrean transkribaturiko akta, ............... orri dituela jasotzeko, zenbakidun paperan .................. zenbakitik ......................... zenbakira eta Udalak emandako zenbakietan, .................. zenbakitik .......................... zenbakira jasota geratu delarik.

Zegama, 2014ko ....................k .......
	Diligencia. 

Para hacer constar que el acta que antecede tiene .......... folios, numerados del ........................ al ................. en número de papel timbrado y del .................. al ....................... en numeración dada por el Ayuntamiento.

Zegama a ......... de ...................... de 2014.

